
Exc.mi P. D. ROGERIT JOHAN
Episcopi Agennensis (Agen)

Agen, le 23 septembris 1959

Eminentissime ac Reverendissime Domine,

Imprimis scriptor enixe postulat ut faveat Eminentia Vestra illum
habere excusatum pro praesentis responsionis nimia mota.
Hanc tamen ad Venerabilem Commissionem antepraeparatoriam
confidenter mittit, Dominum Deum adprecans ut felicissimos fructus
proximo Concilio largiri dignetur, qualiter in votis Beatissimus Pater
habet. - T
 Ac toto corde Eminentiae Vestrae Reverendissimae religiosam et
humillimam exprimit venerationem.

- S 8 ROGERIUS JOHAN

Episcopus Agennensis

Desiderata pro Concilio Oecumenico

I. Prosequatur determinatio dogmatica doctrinae Ecclesiae de Episco-
patu, iam in Vaticano ex professo incoepta.

II. Dogmatice atque canonice enuncietur quaenam debeat intervenire
telatio (subordinationis) inter Religiosos et hierarchiam ecclesiasticam
infra Summum Pontificem, cum magis magisque Religiosi in Clericos
dioecesanos influant, etiam in re liturgica atque pastorali.

I11. Dogmatice explanetur subordinatio Theologorum respectu Ma-
gisterii Ecclesiae, praesertim ad Ecclesiae praxim quod attinet.

 IV. Accuratius explicitentur respectus naturae humanae ad gratiam
Christi, imprimis huiusdem naturae peccato vulneratae ad gratiam Christi
_sanantem, ultra quae contra Baium apologétice iam definita sunt.

V. Fusius de Laicatu catholico dogmatice atque canonice tractetut.
VI. Status stabiliatur evangelizationis in favorem communitatum
nationalium in « emigratione » degentium. :
' ‘ #3 ROGERIUS JOHAN
Episcopus Agennensis

2

Exc.m1 P. D. CLEMENTIS MATHIEU
Episcopi Aturensis (Aire)

Vorum 1

Definiatur dogma Dei Genitricis Mariae omnium gratiarum Me-
diatricis. ‘ L

Cardinalis Mercier optaverat ut Concilium hanc veritatem tanquam
a Deo revelatam proponeret.

Vorum 1II

Reformentur Lectiones secundi Nocturni.

1. Jam tempore Benedicti XIV suppressio quarumdam lectionum
proponebatur. « Quae in Breviario exstant h1storlam exhiment quae
criticis pene omnibus non probatur ».

2. Idem dicendum de lectionibus Sanctae Mariae ad Nives. « Miran-
dum tam stupendum prodigium spatio annorum fere mille et amplius
profundo sepultum silentio iacuerit ». Dedicatio S. Mariae ad Nives facta
est Sixto III regnante (432-440) et legenda nivis apparuit x1v saeculo.

3. Ttem lectiones S. Nicolai « suspectae admodum fidei ».

4. Item lectiones S. Agathae « cuius acta a recentioribus inter apo-
ctypha recensentur ».

5. Lectiones S. Luciae et S. Venantii extraordinaria accumulatione
miraculorum veri similitudine et, probabiliter, omni historica veritate
carent. ‘

6. Die 9 martii 1742 Congregatio cui Benedictus XIV curam com-
miserat emendandi Breviarium, unanimiter iudicaverat festum S: Mi-
chaélis die 29 septembris esse celebrandum, sed unanimiter reiecerat
festum apparitionis eiusdem S. Michaélis in monte Gargano. Nulla
adest ratio nova custodiendi in Breviario lectionem unanimiter reiectam.

7. In Correctorio a Baronio proposito agitur de lectione S. Cathari-
nae. De qua lectione Baronius ait: « Multa eius historia habet quae veti-
tati repugnant ».

Tales lectiones placent iis qui legendis poeticis delectantur.

Quidlibet audiendi semper fuit aequa potestas:
.. pictoribus atque poetis

A R

G

At Breviarium non tendit ad imaginationem excitandam, sed ad pie-
tatem fovendam. Cavendum est ab irrisione infidelium qui methodis cri-
ticis historiae imbuuntur. Nullam aedificationem afferre possunt tales
tabulae sacerdotibus attente, pie ac devote Breviarium solventibus.
Licetne evocare hanc sententiam, occasione reformationis Clemen-
tis VIIT allatam: « Innocentius disertis verbis affirmat nullum Aposto-
lorum in Hispania praedicasse »? Ne Iacobus quidem Apostolus! Huic
praedicationi favet traditio hispanica, quae dici nequit traditio histo-
rica. Agnoscimus impossibilitatem cotrigendi lectionem quae asserit:
« Mox in Hispaniam profectus ibi aliquos ad Christum convertit ». Quae
emendatio multum displiceret Hispanis.
Fatendum est Gallis aeque displicere posse hanc eiusdem Pontificis
sententiam: « Dicitur Dionysius Areopagita Patisiorum episcopus: quod
valde dubium est ». Quod dubium aegre ferrent praesertim Parisii.

Vorum 111

Ad alendam et augendam pietatem multae conferrent feriae ad modum
quadragesimarum vel octavarum Paschae et Pentecostes compositae, ubi
lectiones de Scriptura Sacra (praesertim ex Novo Testamento) sive ex Pa-
tribus desumptae multiplicarentur.

Tus canonicum sacerdotibus praescribit ut lectioni spirituali incum-
bant. Haec lectio exstitit in Breviario. ~

Profectus spiritualis sacerdotum exigit ut illiusmodi lectionum partes
augeantur. Sic obligatio lectionis spiritualis incorporaretur recitationi
Breviarii. '

Vorum IV

Annus legalis, in nostris saltem regionibus, incipit a die primo men-
sis ianuarii.

Practice tamen annus scholaris substituitur anno legali. Annus scho-
laris incipit primis diebus mensis octobris et desinit primis diebus mensis
inlii. Hic annus constat tribus trimestriis: octobet-november-december;
tanuarius-februarius-martius; aprilis-maius-iunius. Mobilitas diei Resur-
rectionis Christi assignata perturbat disciplinam scholarem et dignae cele-
brationi obesse potest solemnitatis paschalis necnon feriis quae eam prae-
cedunt et praeparant. A

Quamobrem optabile videtur ut festum Paschae non amplius sit fe-
stum mobile, sed fixum v. gr. primis diebus mensis aprilis celebrandum,
ita ut disciplina scholaris perturbare nequeat disciplinam ecclesiasticam
quam Ordo Sabbati Sancti tam opportune renovavit.

Votum V

Propagatio Actionis Catholicae, et praxis Apostolatus in genere, exi-
git ut notio officii praevaleat notioni beneficii, ita ut in praxi, et non tan-
tum theoretice, appareat effective beneficium exsistere propter officium,
et non e converso officium propter beneficium. Praeteritis saeculis Eccle-
sia saepe periculoso morbo laboravit ratione Praelatorum beneficio fruen-
tium, quin personaliter ullum exercerent officium.

Beneficium comportat inamovibilitatem. Suppressio inamovibilitatis
multum conferret ad restitutionem verae beneficii notionis. Praelati faci-
lius decernere possent amotiones et promotiones ad efficaciam apostolatus
necessarias.

Quoad amotiones, rectae administrationi paroeciarum, praesertim illa-
rum quae constant numetosioribus fidelibus, multum interesset ut parochi
officium sibi commissum exercere non valerent ultra certam aetatem a
lege canonica fixam, nisi coadiutorem accipere consentirent. Sic amotioni
resistere foret incapacibus impossibile.

Logice. admittendum est hanc regulam ipsis episcopis et archiepiscopis
esse applicandam.

Vorum VI

Caritas, saeculo nostro, parvipenditur et eius notio pervertitur, Li-
benter increduli exaltant solidaritatem, altruismum, beneficientiam. Quae
omnia, non solum nomine, sed etiam re, differunt a genuina notione
caritatis. Unde necessitas melius explanandi excellentiam talis virtutis.
Laicismus restringit significationem huius vocabuli ad exprimendam so-
fam catitatem eleemosynariam.

Quam restrictam caritatem multi respuunt ut egenis iniuriosam.
Quare exaltant iustitiam quam vocant socialem. Illam ita instaurare
nituntur ut nullus indigeat eleemosyna sublevari.

Ttem legitime plurimi abhorrent ab adulterata notione et praxi cari-
tatis eorum qui actibus caritatis compensare praetendunt peccata iustitiae
contraria, quae ipsi committunt insufficientem mercedem solvendo opi-
ficibus.

Caritas ita concepta non imperat iustitiam. Non obligat ad exercendam
veram iustitiam, sed ab eius exercitio divertere conatur.

Tustitia socialis ne in regionibus quidem socialiter promotis ad omnes
miserias et infirmitates sublevandas sese extendit.

Haec impotentia evidentius apparet, si attendimus verbi gratia hoc
factum: duae ex tribus partes hominum (2/3) insufficienter aluntur et
carent eo quod « minimum vitale » vocatur.

Quare « hodie cooperantur Institutiones Internationales ad expellen-
das paupertatém in genere et summopere miseriam populorum ex patria
~ xulum; promovenda sunt “ Opera catholica catitatis ” quorum antea
integratio in vita Ecclesiae plane ac clare determinata fuerit ».

Multum interest ut ista integratio determinetur, ut caritas, sicut Ec-
clesia ipsa, sit in operibus suis aniversalis. Quod postulatur ipsa catho-
Jicitate seu universalitate Ecclesiae Christi.

Sequitur Vorum VII, nonnulla complectens quoad reformationem

Codicis Turis Canonici desideranda.

Vorum VII

Ad leges ecclesiasticas quod attinet, eorumque opportunam emenda-
tionem dum nova paratur Codicis Turis Canonici editio, haec speciatim,

nostra humili opinione, videntur exoptanda:

Circa ius matrimoniale

1. Ut restringantur, in quantum prudenter fieri possit, causac ex solo
jure ecclesiastico irvitantes matrimonium, imptimis impedimenta diri-
mentia minotis ordinis, ea scilicet a quibus Ecclesia facilius iam dispensat
et quorum utilitas sufficienter servari posset, si ex dirimentibus fierent
simpliciter impedientia: v. gt. consanguinitas in tertio gradu collaterali,
affinitas in secundo, crimen primae figurae, i. €. €x aduletrio cum fide data
vel cum attentatione actus civilis... etc.
2. Ut facilior reddatur convalidatio matrimoniorum meticulosorum,
ita ut vim sanativam habeat, sicut et olim in iure Dectetalium, pacifica
et voluntaria cobabitatio per tempus a lege determinandum, quin necesse
sit in casibus publicis consensum in forma tridentina renovare.

Rationes utriusque voti eaedem sunt. Omisso quod sic frequentia
_ processum matrimonialium notabiliter minueretur, omnes eiusmodi nulli-
tates non raro cedunt sive in detrimentum coniugum bonae fidei qui,
ignorantes matrimonium suum esse nullum, vitam communem degunt
filiosque educant sine auxilio gratiae sacramentalis, sive in scandalum
populi, quando post longam et quietam conviventiam etiam prole recrea-
ta, detecto impedimento a solerti advocato, isti matrimonium in foro
accusant, gaudentes de praetensa nullitate quia ad alios deverterunt amo-
res. Crescit vero scandalum, quando agitur de muliere forsan primum
coacta, quae tamen mox, cessato metu, sorti suae acquievit, virum indu-
bitantem adamavit, plures filios genuit... et post decem aut viginti annos
sese coram Tudice sistit tamquam victimam metus!

Circa opera diebus dominicis ac festivis probibita

3. Ut clare definiatur quaenam sint nostris temporibus ista opera
« servilia », de quibus loquitur can. 1248,

Sane « omnis definitio in iure periculosa est », et haec est forsan
ratio cur Codex quaestionem remittere videatur ad auctores probatos vel
ad locorum consuetudines. Attamen in hac materia veteres consuetudines
minus prosunt ad interpretationem legis, cum hodie, post tantas rerum
in mundo mutationes, labor humanus novis subiiciatur conditionibus
oeconomicis et socialibus, imo et inauditas species prae se ferat.

Nec magis iuvant sententiae apud theologos receptae, quae neque
inter se neque cum factis quadrant, multisque sunt obnoxiae exceptio-
nibus, sive prohibeant opera quae praecipue viribus corporis peragun-
tur, sive omnia opera quae fiunt lucri gratia, sive ea sola quae ad
exercitium « professionis » pertinent.

Melius, sensu nostro, diceretur lex lata esse in favorem omnium
opificum cuiusve temporis, sive manualium, sive intellectualiun;, qui in
conditione servili vel quasi servili versantur: eorum scilicet qui in labo-
rando non sunt sui iuris, sel voluntati alienae sive hominum sive elemen-
torum subiiciuntur, et ideo sine interdicto vel potius protectione legis
divinae et ecclesiasticae (imo quandoque et legis civilis) difficillime inve-
nirent tempus conveniens ad vacandum cultui divino, officia domestica
vel civica rite adimplenda, viresque mentis et corporis teficiendas. Sed
haec theoria nondum est plene elaborata, neque sufficientet auctoritate
Ecclesiae fulcitur.

Restat ergo desiderandum ut, dum theologi adhuc certant, Ecclesia
mater nobis tradat regulas practicas, quibus opera prohibita a permissis
facile secernantur, et hoc ad instructionem fidelium (ut vitentur peccata
mere « formalia »), necnon ad levamen pastorum et confessariorum.

Circa legem ieiunii (can. 1251)

4. In eodem sensu, uz disciplina iciunii poenitentialis melius adapte-
tur circumstantiis saeculi nostri, sicuti recenter provisum est quoad disci-
plinam ieiunii eucharistici.

Revera tanta fuit liberalitas Ecclesiae in minuendis obligationibus
illius praecepti, tantaque facilitas moralistarum ad multiplicandas cau-
sas excusantes, ut oculis fere omnium ipsum praeceptum nunc videatur
obsoletum et quasi abrogatum. Pauci sunt catholici qui de facto ieiu-
nent, pauci qui de ieiuniis omissis sese in sacro tribunali accusent. Non
desunt tamen fideles qui de adimpletione praecepti curant, sed isti saepe

'vW:,wm i

dubitant an propter debilitatem, officia, aliasve causas legitime excusen-
tur, vel scrupulis agitantur circa quantitatem aut qualitatem ciborum

extra prandium principale permissas. De his Codex explicite remittit ad
idimus esse incertissimas. Quia tamen

consuetudines locorum, quas Vi
Ecclesiae mens certe non est ut plene valedicatur huic praxi tam vene-

rabili et tam salutari virtutis poenitentiae, hic quoque desiderantur
regulae in eodem spiritu liberalitatis statuentes (sicut et pro iejunio
cucharistico) non solum quinam legi subiiciantur, sed quinam ab ea exi-
mantut, ac insuper quid cadat sub praccepto, quid tantum sit de consilio.
 Cum fere ubique dies ieiunii iam cadant sub lege abstinentiae, forsan
satis esset determinare aliquam modicam restrictionem (sive quoad quan-
titatem, sive potius quoad ciborum squalitatem) ex praecepto praxi absti-
nentiae addendam ab his qui utrique legi adstringuntur.

Circa casus reservatos el censuras

In hac materia tam complexa et intricata nostrum non est doctiotibus
indicare quae forsan in melium instaurari liceret. Fas sit tamen communi

voto nos accedere: _
5. Ut illa complexitas et intricatio juris poenalis ecclesiastici, pro

quanto res sinat, simplificetur et clarificetur.

Sic v. gr. aboleri possent peccata reservata ratione sui (Codex, qui
huiusmodi reservationi non favet, unicum tamen resetvavit peccatum);
jtem opportunum esset catalogum censurarum abbreviari, extensionem
cuiusque poenae sive quoad subiectum sive quoad effectus rigorosius de-
terminari, plures excommunicationes latae sententiae ad ceteras ferendae
sententiae transferri, reservationes fieri pauciores, facultatem absolvendi
a reservatis liberalius concedi, urgentiorem casum (de quo can. 2254)
melius definiri... etc.

Certe expedit ut clerici examina Turis Canonici subeuntes tractatum
de censuris reformidare cessent, sed multo magis interest ut ipsi Confes-
<arii ex codem tractatu intelligentia ac memoria retineant quidquid ad

rectum exercitium ministerii sui necessarium sit.

Aquis Tarbellicis, die 30 ianuarii 1960.

fk CLEMENS, Ep. Aturensis
et Aquae Augustae




174 GALLIA

3 W
- Exc.m1 P. D. CAROLI DE PROVENCHERES
Archiepiscopi Aquensis (Aix)

Aix, le 1" septembre 1959,
Eminence Révérendissime,

En réponse a votre lettre du 18 juin 1959 (Prot. N. I C/59-84), jai
I’honneur de vous transmettre quelques remarques au sujet des questions
qui pourraient étre soumises au prochain Concilie, ou qui, & Poccasion
de la révision du Code de Droit Canonigue, pourraient étre érudiées pat
les Congrégations Romaines.

Je m’excuse d’envoyer ma réponse avec un léger retard; jai été par-
ticuli¢rement chargé ces derniers jours.

Daigne Votre Eminence Révérendissime agréer I’hommage de mon
profond respect et Iassurance de mon religieux dévouement.

t8 CHARLES
Archevéque d’Aix

ANIMADVERSIONES PRAEVIAE

Concilium, propter amplitudinem suam et participationem stirpium
omnigenarum, propter ambientem orationem et caritatem, testimonium
necesse est ut ferat Christo Domino mortuo et redivivo, Christo Regi,
cuius Regnum est « regnum veritatis et vitae, sanctitatis et gratiae, iusti-
tiae, amoris et pacis ».

Propterea quod vigor eius spiritualis redundet in promissiones ordi-
nis temporalis pro necessitatibus humani generis, necesse est ut transcen-
dentaliter emineat concilium in conspectu cuiusvis coetus in mundo
exsistentis,

Operi Concilii ut consocientur fideles optandum, per simultaneam in
Orbe celebrationem certarum festivitatum, in communione cum celebra-
tionibus Romae habendis.

I
DE QUAESTIONIBUS DOCTRINALIBUS

I. Momentum praecipuum Tractatus « De Ecclesia » efferre oportebit;

circa eius materiam moventur enim quaestiones hodie maxime agitatae.

1. Speciatim labores circa Episcopos resumendi, prout in Vaticano
Concilio provisum.

De Sacerdotio fieret etiam sermo, ita tamen ut praeparatio et sancti-
ficatio cleri in aliud caput reserventur.

‘Opportunum esset de gradu et munere laicorum in Ecclesia, praeser-
tim de eorum apostolatu, tractare.

2. In illustratione quam praebet Tractatus « De Ecclesia » expo-
pantur quaecumque attingunt quaestiones de Evangelizatione mundi
hodierni; potissimum vero de Officio Missionario, secundum quod defi-
nitum est in recentioribus Litteris Encyclicis, et prout nostris temporibus
se praebet. -

3. Ad mentem Summi Pontificis, Concilii scopus inter alia respicit
Christianorum redintegrationem in unitatem. :

Sollemnis praefatio ad Decreta et Constitutiones Concilii opportune
invitaret Christianos omnes ad enixe orandum, paenitentiam agendam,
caritatem humiliter exercendam, in eundem scopum.

Ut huic unitati faveamus, eamque paremus, forsan possibile esset:
Orthodoxos Orientales, saltem ad Praeparatorias Commissiones,
invitare; ”

Providere ut quaedam Concilii declarationes, verbi gratia circa
christianos mores, aut personae humanae iura, aliis ecclesiis christianis
communicentur, rogando etiam ut in spiritu unitatis, nobiscum in iis

consocientut.
Salvis doctrinalibus exigentiis impraescriptibilis veritatis, possibile

esset: :
Ostendere qua ratione modus quo Ecclesia Catholica se gerit in
respectu Unitatis non ex superbia vel arrogantia provenit, sed ex desi-
detio humilis fidelitatis erga Christum necnon erga fratres separatos,
qui sicut et nos in unico ovili locum obtinent;

Ad evacuandas praeiudicatas opiniones, indagare in opportunita-
tem, in possibilitatem explanandi et temperandi quasdam theologicas
locutiones, necnon ritus quosdam in cultu adhibitos;

Aspectus complementares efferre quorumdam dogmatum; v. g.,
unicae mediationis Christi in respectu devotionis erga Beatam Virginem
et Sanctos; potestatis Episcoporum et populi christiani in respectu pote-
statis S. Pontificis, etc.;

; Dum periculosae contaminationes sedulo praecaverentur, simul
_ considerate apta media ad

promovendam caritatem inter Christianos separatos,

commune testimonium in nomine Christi perhibendum per fir-
mam asseverationem iurium Dei et dominationis Christi, per caritatem
_ad miserias per orbem sublevandas, etc.

I1. Variae declarationes, in forma sollemni studiose paratae, affir-

)

mare deberent doctrinam Ecclesiae circa quosdam errores aut quaedam
problemata hodie saepius proposita:

de Materialismo; de rerum supernaturalium primatu asseverando;

de Laicismo;

de Rationalismo, in sua forma recentiori quae provenit de influxu
culturae technicae magis elaboratae;

de Communismo atheistico; de « Progressismo »;

de quibusdam formis capitalismi ad materialismum vergentis;

de inculcatione principiorum iuris naturalis circa iura personae
humanae et familiae.

II

Dr QUAESTIONIBUS CIRCA CURAM PASTORALEM ET DISCIPLINAM

Inter problemata mox proponenda, quaedam opportunius solverentur
per revisionem Codicis Iuris Canonici, quin necesse sit aut utile de his
in Concilio tractare.

I. De cooptatione et sanctificatione Cleri

1. Nonne opportunium esset proponere attentioni fidelium urgentiam
promovendi vocationes ad clericaturam et Congregationes religiosas,
necnon Feclesiae doctrinam circa Vocationem sacerdotalem magis defi-
nire?

2. In praeparatione juvenum ad Sacerdotium multa veniunt conside-
randa. In alumnis minoris vel maioris Seminarii deligendis, maiores vir-
tutes quaerendae sunt: fides vivida, acumen ingenii.

E diftusione culturae modernae seu technicae novae difficultates pro-
manant. Districte urgere, exempli gratia, applicationem recentis Instruc-
tionis S. C. de Seminariis, praeparationem ad Examinationes Statales
excludentis, vix non arceret multos iuvenes a Seminario minori ingre-
diendo. Aliunde apparet ut necessaria apud Sacerdotes plurimos cultura
quaedam technica, ut mentem multorum fidelium perspectam habere
valeant.

3. Inculcetur formationis mentis necessitas ope Thomisticae Phi-
losophiae, necnon summum momentum studiorum theologicorum. Opti-
mum est studiis biblicis magis favere, et pariter pastoralem biblicam
promovere. Haec tamen sine periculo fieri nequeunt, neglecta solidiori
theologica formatione.

4. Tunioribus sacerdotibus praebeatur efficacius adiutorium durantibus
primis vitae sacerdotalis annis. Invitentur Episcopi ad solutiones quae-
rendas variis locorum circumstantiis aptatas. Utile esset providere ses-

sionem cum secessu, cuius duratio ad mensem aut etiam ad plures
(decem) menses protraheretur, post quinque aut decem annos vitae sa-
cerdotalis. Tunc peragerentur secessus decem (aut etiam triginta) dierum,
studia theologica, ascetica, pastoralia.

Sollemniter invitandi essent sacerdotes ad fidelitatem in piis exercitiis
frequentandis, necnon ecclesiasticis studiis prosequendis.

Inconveniens esset nimium differre promulgationem reformationis
Breviarii, prout iam praenuntiata est. Quod si imminuta fuerit recitationis
duratio, bonum esset hortari sacerdotes ut semihoram saltem mentali
orationi impendant.

Tnvitandi sunt Episcopi ut secessus sacerdotales ita componant, ut
recollectioni et orationi maxime faveatur.

I1. In re pastorali

1. Instructionis religiosae, momentum prematur, quoad juvenes spe-

ciatim et quidem toto formationis tempore, sed etiam quoad adultos.

Inter fidei pericula maxima annumeranda est, apud christianos plurimos,

inaequalitas inter culturam profanam et religiosam culturam.

2. Elaborare problema evangelizationis apud quosdam homines a

Christo alienatos aut in alienationis discrimine positos — prout in Galliis

accidit praesertim apud operarios permultos; specialiter grave est pe-

riculum apud technicos. Invenire est homines plurimos quos aegre collo-
cares in aliquam ex categoriis in Ture Canonico aut pastorali theologia
usitatis. Proprie loquendo, nec de pagano, nec de formali apostata, nec
de christiano peccatore fidem in Ecclesiam retinente agitur. Sunt bapti-
zati quidem homines, ter quaterve dumtaxat in vita sua religiosos actus
ponentes, verum nec in Christi divinitatem, nec in Ecclesiam, immo nec
in exsistentiam Dei Providi et Remuneratoris aut in immortalem animam
de facto credentes.

Apud huiusmodi homines presbyteri apostolatum habitualiter exer-
_cent, et saepius sacramenta baptismi, matrimonii, Communionis sic dictae
« sollemnis » in dubiis conditionibus administrant; idem de christiana
sepultura dicendum; unde optant a Hierarchia monita generalia accipere,
tali hominum geneti accomodata, ad solvendum problema in Galliis minus
accurate « de apostolatu missionario » nuncupatum.

3. Permittere Episcopis ut simpliciores reddant ritus quosdam mino-
ris momenti (v. g., ad domum defuncti, in delatione ad coemeterium, etc.),
ut liberius vacare valeant sacerdotes aliis ministeriis praestantioribus,
necnon orationi et studio. Hodierna praxis pastoralis non paucas aposto-
latus formas prioribus addidit. Aliunde, pluribus in locis, imminutus

est sacerdotum numerus. Unde nimis gravantur sacerdotes, cum nocu-
mento vitae spiritualis, efficaciae apostolatus, valetudinis quoque.

Hortentur Episcopi ut sacerdotum operositas ministeriis proprie
sacerdotalibus reservetur, alia munera laicis committendo.

4. In votis est apud quosdam ut consideretur quaestio de Ordine
Diaconali, qui gradus ad Sacerdotium non sit.

5. Optandum ut assistentia spiritualis laicis apostolis praebenda,
tanquam essentiale munus pastoralis sacerdotis luculenter praefiniatur.

6. Sollemniter in mentem omnium revocanda decreta S. Pii X circa
frequentem Communionem et Communionem mox ab incepto usu ra-
tionis accipiendam: quae decreta a multis haud obsetvantur.

7. Prosequenda elaboratio Pastoralis Liturgicae, iam ab aliquot annis
incepta. Permittatur proclamatio directa in lingua vulgari Scripturae Sa-
crae in liturgicis caeremoniis (quoad Epistolam, Evangelium, Passionem
durante Hebdomada Maiori). Extendatur usus linguae vernaculae in sa-
cramentorum administratione.

8. In Galliis speciatim, principia quibus innititur legislatio de Bene-
ficiis Ecclesiasticis, vix factis exsistentibus respondent. Ex alia parte, ars
medicinalis moderna vitam humanam diutius servat, quin notabiliter retar-
detur “senilitatis initium. Exinde nascuntur problemata circa seniores
Parochos et Episcopos in munere retinendos. Nonne facta huiusmodi legi-
slationis canonicae accomodationem iuxta vatias conditiones variis in locis
vigentes suadent?

9. Exigentiae apostolatus hodierni provocant ad maiorem collabora-
tionem in re pastorali: ut essent:

mutatio sacerdotum inter dioeceses intra aut extra fines nationales,
speciatim, auxilium locis missionum praebendum;

petfectior collaboratio utriusque cleri saecularis et regularis;

constitutio coetuum professorum aut sacerdotum pro investigatione
scientifica sacra et pastorali.

Possit Concilium:

Rogare Episcopos et Superiores religiosos ut examinare velint quid
in propriis peculiaritatibus et privilegiis attente denuo considerari possit
in augmentum radiantis influxus Ecclesiae:

Providere speciali Corporis Ecclesiae compositioni, ad intimiorem
partium connexionem obtinendam;

Providere faciliori collaborationi aptando legislationem canonicam
in hunc scopum.







